
Isa ang Bulacan sa mga lalawigan ng Pilipinas na maituturing na mayaman sa
kultura at kasaysayan. Dahil dito, ang pag-aaral na ito ay naglayong matipon,
maitala, at mailarawan ang anyo at sistema ng paniniwala ng mga sinaunang
Bulakenyo mula sa mga manuskrito sa digital na sinupan ni Henry Otley Beyer.
Hangad ng pag-aaral na ito na sagutin ang mga sumusunod na katanungan: 1)
Ano-ano ang mahahalagang tala tungkol sa sinaunang sistema ng paniniwala sa
Bulacan, batay sa sinupan ni Beyer? 2) Paano inilalarawan ng mga dokumento
mula sa sinupan ang paniniwala ng mga sinaunang Bulakenyo? at 3) Ano-ano ang
mga pagbabagong naganap sa mga paniniwalang ito, sa pagdaan ng panahon?

Ang mga datos ay nasaliksik mula sa website ng Pambansang Aklatan ng Pilipinas.
Napag-alaman na mayroong 116 na dokumento na may kinalaman sa Bulacan,
at mula sa bilang na ito, 61 na dokumento ang may kinalaman sa sistema ng
paniniwala. Naitala ang mga pagbabagong naganap sa mga paniniwala mula ika-
20 siglo hanggang sa kasalukuyan. Nais bigyang diin ng pag-aaral na ito, na ayon
sa pagsusuri nina Liwanag atbp. (2023), malaki ang posibilidad na ang ilan sa mga
may-akda ng mga artikulo ay nagsulat tungkol sa kani-kanilang mga karanasan sa
pinagmulang bayan kung saan sila naatasan. Kaya masasabing hindi maiiwasan
na ang ilan sa mga salaysay ay nagpapahayag ng nostalhiya ng mga may-akda.

Inilahad ang mga pinagmulan ng mga paniniwala, gawi, at mga pagbabago sa mga
ito gamitang deskriptibong pagsusuri batay samga sumusunod natema at diskurso:
a) Katolikong paniniwala - pananampalataya at kaugalian, pagdarasal, piyesta, at
pagdiriwang; b) Relasyon - panliligaw, pagpapakasal, at pamilya; k) Pagkakaroon
ng anak - pagbubuntis, panganganak, at pagbibinyag; d) Kalusugan at Kamatayan
- anting-anting, espiritu, multo, elemento, sumpa, mangkukulam, pagluluksa, at
kamatayan; at ) Kalikasan at mga Bagay na Di-Pangkaraniwan (Phenomena) — mga
hayop, astronomiya, at meteorolohikal na phenomena. Gumamit ang mananaliksik
ng talahuluganan o diksiyunaryo upang maisulat nang wasto ang ilang salitang
nababanggit sa mga manuskrito na may kalabuan ang pagkakasulat. Naging
balakid sa pagtatala at pagsusuri ng mga ito ang ilang artikulo na putol, blangko,
at malabo na ang pagkakasulat, kaya hindi na isinama ang mga ito sa pag-aaral.

Sa kabuuan, naipakita ang nakasanayang gawi ng mga sinaunang Bulakenyo mula
sa pagdadalang-tao hanggang sa pagpanaw. Nailarawan din ang mga paniniwala
at pananampalatayang Katoliko. Malinaw ang malaking impluwensiya ng mga
dayuhan. Nananatili ang pagpapakita at pagbibigay-galang sa mga nakatatanda,
sa kapaligiran, at sa kalikasan; ang pag-uugnay ng buhay sa kalikasan; ang
pagpapahalaga sa mga pamahiin at paniniwalang binago ng impluwensya ng mga
dayuhan. Pangunahing naipakita sa mga dokumento ang matibay na ugnayan ng
mga tao (pakikipagkapwa), at kung paano kumikilos at nagtutulungan ang mga
miyembro ng isang pamilya at komunidad para sa ikabubuti ng bawat isa. Naipakita
rin sa papel na hindi linyar, at iba sa siyentipikong pag-iisip ng mga Kanluranin, ang
katutubong kultura ng mga Bulakenyo, mula sa anyo at sistema ng paniniwala sa
sinaunang Bulacan . Natuklasan din na may mga paniniwala na hindi na napanatili
at unti-unti nang naglalaho sa kasalukuyang kultura. Dahil dito, isinusulong ng
mananaliksik ang kahalagahan ng pagtatala ng mga ganitong pag-aaral upang
manatili ang kaalaman hinggil sa pinagmulan at gayundin ang mga pagbabago sa
kapaligirang ginagalawan na nakapag-aambag sa lokal na kasaysayan.

Mga Susing Salita: Bulacan, Henry Otley Beyer, sistema ng paniniwala

Bulacan is recognized as one of the most culturally and historically significant
provinces in the Philippines. Based on this context, the study aimed to compile,
document, and describe the forms and systems of belief of early Bulakenyos using
the available manuscripts from Henry Otley Beyer's digital archive. Specifically,
the study aimed to answer the following questions: (1) What significant records
on Bulacan's early belief systems were found in Beyer’s archive? (2) How did the
documents characterize the belief systems of early Bulakenyos? and (3) What
changes in these belief systems occurred over time?

Data were gathered from the National Library of the Philippines website. The
researcher found 116 documents related to Bulacan were preserved in the archive,
61 of which pertained to belief systems. The changes in these beliefs from the
20th century to the present were likewise recorded. As emphasized by Liwanag et

al. (2023), it was highly probable that some authors wrote about their experiences
in the hometowns where they were assigned; thus, some of the narratives they
wrote also express their nostalgia.

The study presented the origins of the beliefs, practices, and their subsequent
transformations using descriptive analysis aligned with the following themes and
discourses: a) Catholic beliefs: faith and customs, prayer, feasts, and celebrations;
b) Relationships - courtship, marriage, and family; c) Childbearing - pregnancy,
childbirth, and baptism; d) Health and Death - amulets, spirits, ghosts, elements,
curses, sorcery, mourning, and death; and e) Nature and Unusual Phenomena -
animals, astronomy, and meteorological phenomena.

A dictionary was used to interpret obscure or ambiguous terms in the manuscripts
accurately. Several articles were excluded from the analysis due to missing
sentences/pages, and blank/blurry/illegible sections.

Overall, the research presented the traditional practices of early Bulakenyos
from birth to death. It also discussed Catholic beliefs and customs, emphasizing
the significant influence of foreign cultures, the deep respect for elders, the
interconnection of humans and nature, and the appreciation for traditional
practices modified by external influences. The documents also demonstrated
strong interpersonal relationships (pakikipagkapwa) and the collective efforts
of family and community members to help one another. Additionally, the paper
revealed a non-linear indigenous cultural worldview that differed from Western
scientific understanding. The study emphasized the significance of documenting
such cultural knowledge to preserve historical understanding of their origins and
environmental changes that contribute to local history.

Panimula

Ang paniniwala ay isang batayang sangkap ng
pagkatao sa bawat lipunan. Sa Pilipinas, ang sistema
ng paniniwala ng mga katutubo ay nananatiling
buhay sa pamamagitan ng mga pamahiin, ritwal,
at gawi na patuloy na isinasabuhay sa kabila ng
pagsibol ng modernisasyon. Isa ang Bulacan sa
mga lalawigan ng Pilipinas na may mayamang
kasaysayan tungkol sa ganitong mga paniniwala.

Ang lalawigan ay nasa gitnang Luzon. Ito ay
napalilibutan ng Nueva Ecija sa hilaga, Pampanga
sa kanluran, Aurora sa silangan, at Maynila sa
timog. Tahanan ito ng maraming makasaysayang
bayan na may mahahalagang ambag sa pagbuo
ng kulturang Pilipino. Makikita sa Pigura 1 ang
topograpiya ng Bulacan (Provincial Government
of Bulacan, 2025) na nagtatampok ng kapatagan,

kabundukan, at baybaying-dagat, na pawang may
epekto sa mga paniniwala ng mga mamamayan
nito. Kilala rin ang Bulacan bilang isa sa mga
mahahalagang sentro ng makabayang kilusan
noong panahon ng kolonyalismo. Tahanan din ito
ng iba't ibang kaugalian at paniniwala na humubog
sa pagkakakilanlan at kamalayan ng mga sinaunang
Bulakenyo. Tunay na may maipagmamalaki ang
bawat nasasakupan ng Bulacan mula sa apat na
lungsod nito—Baliwag, Malolos, Meycauayan, at
San Jose Del Monte, hanggang sa 20 munisipalidad
nito—Angat, Balagtas, Bocaue, Bulakan, Bustos,
Calumpit, Dofia Remedios Trinidad, Guiguinto,
Hagonoy, Marilao, Norzagaray, Obando, Pandi,
Paombong, Plaridel, Pulilan, San lldefonso, San
Miguel, San Rafael, at Santa Maria (Provincial
Government of Bulacan, 2025).

